
Р Е Ф Е Р А Т
ЗА ИЗБОР НА ЕДЕН СОРАБОТНИК – АСИСТЕНТ ЗА НАСТАВНО-
НАУЧНАТА ОБЛАСТ ПАТОЛОШКА ФИЗИОЛОГИЈА (3.01.00.04) НА 
ФАКУЛТЕТ ЗА МЕДИЦИНСКИ НАУКИ ПРИ УНИВЕРЗИТЕТ „ГОЦЕ 

ДЕЛЧЕВ“ ВО ШТИП

	 Со Одлука бр. 2002 -192 / 12 од 17.6.2026 година, донесена на 359. 
седница на Наставно-научниот совет на Факултетот за медицински науки 
при Универзитет „Гоце Делчев“ – Штип, определени сме за членови на 
Рецензентска комисија за избор на асистент за наставно-научната област 
патолошка физиологија (3.01.00.04) на Факултетот за медицински науки при 
Универзитет „Гоце Делчев“ – Штип:

-	 проф. д-р Зоран Ханџиски – претседател, насловен вонреден професор 
за наставно-научната област патофизиологија, Факултет за медицински науки 
при Универзитет „Гоце Делчев“ – Штип; 

-	 проф. д-р Венјамин Мајсторов – член, редовен професор за наставно-
научната област патофизиологија, вработен на Медицински факултет при 
Универзитет „Св. Кирил и Методиј“ – Скопје; 

-	 доц. д-р Даниела Буклиоска-Илиевска – член, доцент за наставно-
научната област пулмологија со фтизиологија , Факултет за медицински науки 
при Универзитет „Гоце Делчев“ – Штип.

	 Конкурсот за овој избор беше објавен во весниците „Вечер“ и „Коха“ на 
23, 24 и 25.5.2026 година и во предвидениот рок се пријавија кандидатките: 

-	 д-р Бојана Кацарова, доктор по медицина;
-	 д-р Галена Аризанкоска-Илова, доктор по медицина;
-	 д-р Елизабета Митева-Димитриев,  доктор по медицина.
	 Рецензентската комисија најнапред ја утврди исполнетоста на 

законските, конкурсните и посебните услови за избор во звање асистент, 
согласно со Законот за високото образование и важечкиот Правилник на 
Универзитетот „Гоце Делчев“ – Штип за избор во наставно-научни, наставно-
стручни, научни, наставни и соработнички звања. За кандидатките кои ги 
исполнуваат условите е извршено компаративно рангирање според четири 
критериуми: 

-	 академски успех – максимум 50 поени, пресметан според формулата 
[(просек – 8,00) / 2] × 50; 

-	 научноистражувачки, стручно-апликативни, организациски и други 
активности – бодирани согласно со важечката бодовна табела од Правилникот; 
и 

-	 наставно и професионално искуство – максимум 10 поени, оценето 
според видот, времетраењето и нивото на одговорност на претходниот 
ангажман;

-	 дополнителни академски и студентски активности – максимум 5 поени, 
при што се оценуваат дополнителни академски и студентски активности кои 
укажуваат на академска иницијативност, интерес за научноистражувачка 
работа, комуникациски способности и активно учество во академската 
заедница. 

	 Научните и стручните трудови, конференциските активности и другите 
академски резултати не се третираат како дополнителни елиминациски 
услови, освен ако таков услов изречно не е утврден со закон, туку се користат 
исклучиво за компаративно бодирање на кандидатките.

	 Врз основа на приложената документација од кандидатките, чест 
ни е на Наставно-научниот совет на Факултетот за медицински науки при 
Универзитет „Гоце Делчев“ – Штип да му го поднесеме следниов

И З В Е Ш Т А Ј

	 Д-р Бојана Кацарова
	 Биографски и образовни податоци
	 Кандидатката д-р Бојана Кацарова е родена на 7 јули 1999 година во 

Велес, Република Северна Македонија. Средното образование го завршила во 
СОУ „Димитрија Чуповски“ – Велес, отсек Медицинска сестра, како најдобар 
ученик.

	 Во учебната 2018/2019 година се запишала на студиската програма по 
општа медицина на Факултетот за медицински науки при Универзитет „Гоце 
Делчев“ – Штип. Студиите успешно ги завршила во 2024 година, со просечен 
успех 9,92, стекнувајќи се со академски/стручен назив доктор по медицина. 

	 Стручна и професионална активност
	 Од јули 2025 година кандидатката е во редовен работен однос во ПЗУ 

„Ануар Медика Чаир“ – Скопје, како доктор по опша медицина. Истовремено 
е и дежурен лекар во Служба за итна медицинска помош во Поликлиника 
Чаир. 

	 Доктор по општа медицина на платформата Е-medicine во Македонија, 
достапна за онлајн консултации, совети и грижа за пациенти од октомври 
2025 г.

	 Во текот на професионалниот ангажман континуирано учествува 
на стручни обуки, работилници, симпозиуми и конференции од областа 
на медицината. Во доставената документација, меѓу другото, се наведуваат 
учества на следните стручни настани:

-	 IV Интернационален конгрес по медицина, мај 2025 година, Штип – 
трето место за најдобра постер-презентација доделена од Научна фондација 
„Спироски“;

-	 „Четири системи една индивидуа“ – 27. Симпозиум си интернационално 
учество на Здружението на лекари по семејна медицина, Скопје, април 2026 
година – прво место за најдобра усна презентација.

	 Наставна активност
	 Кандидатката има претходно наставно искуство на Факултетот за 

медицински науки при Универзитет „Гоце Делчев“ – Штип. Во учебната 
2022/2023 година била ангажирана како демонстратор на Интерна медицина 
и Инфективни болести, а во учебната 2023/2024 година како демонстратор на 
Катедрата за хистологија и хигиена со јавна здравје. Во учебната 2025/2026 
година била ангажирана како стручњак од пракса по предметот Физиологија 

и Патофизиологија. Нејзиниот ангажман опфаќал учество во практичната 
настава со студентите, одржување консултации и упатување на студентите 
при совладувањето на наставната и испитната материја.

	 Научноистражувачка и стручна активност
	 Од доставената документација се издвојуваат следниве библиографски 

единици:
1.	 Бојана Кацарова1, Ментор: проф. д-р Ленче Милошева. Анорексија 

нервоза кај адолесценти-психопатологија и терапија, Студентска научна 
конференција за нутриција, Универзитет „Гоце Делчев“ – Штип, Факултет за 
медицински науки, 2021. Трудот го истакнува значењето на напредната КБТ 
и импактот на трансдијагностичкиот принцип на третман, кои овозможуваат 
стратешки промени во однесувањето и модифицирањето на размислувањето. 
Посебно внимание е посветено на третманот, со утврден компатибилен состав 
на психотерапија со прецизно дефинирана фаза на спроведување на КБТ, со 
значење и на семејната поддршка.

2.	 Бојана Кацарова1 , Сотирија Дувлис1. Baloxavir marboxil – нов пристап 
во третман на инфлуенца вирусната инфекција, ISBN: 978-608-244-993-
7, Прв симпозиум со меѓународно учество од областа на фармацијата 
„Фармацевтска грижа, актуелности, можности, предизвици». Книга на 
апстракти: УГД академски репозиториум, 2023. Трудот го поставува лекот 
Baloxavir marboxil како една од утврдените три класи за третман на инфлуенца 
вирусните инфекции. Во нашата земја почнува и да се користи од 2023 година, 
нагласувајќи го неговиот ефект на редуцирање на симптомите кај грип, 
посебно кај лица со висок ризик од компликации. Се нагласува и неговата 
ефикасност кај суптипови резистентни на Oseltamivir.

3.	 Бојана Кацарова, Дијана Милошева. Ефективноста на конгнитивно-
бихејвиоралната терапија (СВТ) во третман на перинатална депресија: 
систематски преглед. МЕЕТ Конференција при УКИМ. Зборник на трудови, 
УДК 616.895. 4: 618.3, 2023. Трудот, преку систематски преглед на релевантни 
студии, ја потенцира важноста на навремено препознавање  на симптомите на 
перинатална депресија. Овој труд посебно ја потенцира ефективноста на СВТ 
третманот како најприфатлив терапевтски модел.

4.	 B.Kacarova, D.Vasileva. The role of physical therapy in amyotrophic lateral 
sclerosis. Neurosonology and cerebral hemodynamics, Volume 19, Number 1, 
Supplement, 2023. Трудот ја презентира важноста на физикалната терапија и 
рехабилитација кај пациенти со амиотрофична латерална склероза. Трудот 
посебно ги потенцира ефектите на редуцирање на болка, одржување на 
кондиција и флексибилност, сочувување на мобилноста и независност во 
подолг период.

5.	 Б. Кацарова (1), Д.Павлов (2), М.Костов (3), Д. Камнар (4), В.Камнар 
(1,2).  Интраартикуларна автологна трансплантација на мезенхимални 
матични клетки во третман на дисекантен остеохондритис на скочен зглоб 
– нов аспект во ортопедска хирургија. Конгрес на општа медицина, СКОМ 
УГД, Книга на апстракти 2024. Трудот е приказ на случај кој ги прикажува 
придобивките од трансплантација на мезенхимални матични клетки во 
третирање на дисекнатен остеохондритис на скочниот зглоб. Трудот ги 
потенцира минималната инвазивност на интервенцијата и намалениот ризик 
од компликации како фактори на брзо и полесно закрепнување на пациентот.

6.	 Bojana Kacarova, Planinka Zafirovska. Surgical replacement of the mitral valve 
with a mechanical prosthesis in treatment of hyperthrofic obstrucitve cardiomyopathy 
(HOCM). Intrеnational case Report Congress, 1st Macedonian-Turkish Medical 
Symposium, Boook of Abstract, Skopje, 2025. Трудот е приказ на случај кој ја 
прикажува важноста на навремената проценка на состојбата кај луѓе со 
HOCM во правец на точна евалуација за соодветен третман. Во оваа состојба 
е прикажан навремениот третман на хируршка замена на митралната валвула 
со механичка протеза кај пациент со HOCM. 

7.	 Bojana Kacarova1 , Daniela Ristic-Stomnarska1,2 . Neurological Manifestation 
of Wegener`s Granulomatosis – Case Report. Open Acess Macеdоnian Јоurnal of 
Medical Sciences, June 15, 13)(2):128-135, 2025. Трудот е приказ на случај на 
пациент со Wegener`s Granulomatosis, потенцирајќи ја важноста во раното 
појавување на невролошките симптоми со потреба од комплетна невролошка 
евалуација. Трудот го прикажува и целокупниот терапевтски третман кај овие 
пациенти, нагласувајќи ја исцрпувачката природа на болеста и потребата од 
адекватен третман на пациентот, со цел подобар квалитет на живот.

8.	 Bojana Kacarova1, Valentina Risteska-Nejsmic2. Congenital cholestasis – a 
diagnostic challenge. 4th International Student`sCongress opf Meicine, May, Stip, 
Book of abstracts, awarded with a publication in Open Access Macedonian Journal 
of Medical Sciences. UGD Academic Repository, 2025. Трудот, прикажувајќи два 
случаја на женски бебиња од два месеци со вродена холелитијаза, ја нагласува 
важноста на навремено откривање на оваа болест и потребата за ургентна 
трансплантација. Во трудот се заклучува дека точната дијагноза во првите 6 
недели на новороденото е важна за ефективен третман.

9.	 Б. Кацарова, А. Дракулоска. Клиничка поврзаност меѓу минорна 
гломеруларна абнормалност и хашимото тироидитис. 27th Symposium with 
International participation “Four systems – One individual”, AGP-FM, Abstract 
book, April 2026. Трудот е приказ на случај преку кој се истакнува важноста на 
навремената детекција на протеинурија од останатите лабораториски анализи 
за рано дијагностицирање на сериозни хронични заболувања. Во трудот се 
заклучува дека проценката на протеинурија на примарно здравствено ниво е 
од суштинско значење за индиција за тешко заболување.

	 Други академски и стручни активности
	 Покрај наведените публикации и наставниот ангажман, кандидатката 

континуирано учествувала на домашни и меѓународни обуки, работилници и 
стручни конференции од областа на медицината, што укажува на континуирано 
професионално усовршување и следење на современите практики во 
медицинската дејност. Кандидатката е учесник и во дел од проекти од областа 
на заштита од загадување на воздухот, европско здравствено право и биоетика 
и ментално здравје.

	 Исполнетост на законските, конкурсните и посебните услови за 
избор

	 Согласно Законот за високото образование и Правилникот за посебните 
услови и постапката за избор во наставно-научни, наставно-стручни, научни, 
наставни и соработнички звања на Универзитетот „Гоце Делчев“ – Штип, 
Комисијата ја разгледа исполнетоста на условите за избор во соработничко 
звање асистент. 

	 За кандидатката д-р Бојана Кацарова е утврдено дека:
-	 има завршено соодветни студии по општа медицина со просечен успех 

9,92 и стекнат стручен назив доктор по медицина;
-	 има приложено уверение за положени испити од прв циклус студии на 

студиската програма по општа медицина;
-	 има просечен успех повисок од минимално пропишаниот просек 8,00;
-	 има приложено доказ за познавање на англиски јазик;
-	 има доставено четири препораки од универзитетски професори, и тоа 

од проф. д-р Рубин Гулабоски, проф. д-р Даниела Ристиќ-Стомнарска; проф. 
д-р Андреј Петров и проф.д-р Зденка Стојановска;

-	 има приложено уверение за државјанство и кратка биографија;
-	 има документирана научноистражувачка активност, со три објавени 

научни труда, еден труд како суплемент и пет конференциски апстракти;
-	 има претходно наставно искуство на Факултетот за медицински науки 

при УГД – Штип како демонстратор на Катедра за хистологија и хигиена со 
јавно здравје, Интерна медицина и Инфективни болести и стручњак од пракса 
по предметите Физиологија и Патофизиологија;

-	 има едногодишно работно искуство како доктор по општа медицина.
	
	 Врз основа на доставената документација, Комисијата констатира дека 

кандидатката ги исполнува законските, конкурсните и посебните услови за 
избор во соработничко звање асистент.

	 Д-р Галена Аризанкоска-Илова
	 Биографски и образовни податоци
	 Кандидатката д-р Галена Аризанкоска-Илова е родена на 15 мај 2000 

година во Прилеп, Република Северна Македонија, каде што го завршила 
средното образование. Потоа се запишала на студиите по општа медицина на 
Факултетот за медицински науки при Универзитет „Гоце Делчев“ – Штип, кои 
успешно ги завршила во 2025 година, со просечен успех 9,94, стекнувајќи се со 
стручен назив доктор по медицина.

	 По успешно завршување на приправничкиот стаж и положување на 
државниот испит во 2025 година, кандидатката се стекнала со лиценца за 
работа како доктор по медицина.

	 Стручна и професионална активност
	 Професионалното искуство кандидатката го започнала како доктор по 

општа медицина од 1.1.2026 г. во ПЗУ Поликлиника „Жана“ – Неготино, како 
доктор по општа медицина.

	 Наставна активност
	 Во доставената документација не е наведено претходно наставно 

искуство на високообразовна установа, ниту ангажман како демонстратор, 
волонтер во наставата или стручњак од пракса.

	 Научноистражувачка и стручна активност
	 Од доставената документација се издвојуваат следните библиографски 

единици:

1.	 Г. Аризанкоска (1), Љ. Ордева (1), Ј. Спасовски (1), М. Илов (1), 
М. Софрониевска Главинов (1,2). Комплицирани уринарни инфекции по 
КОВИД-19: серија на случаи. Трет конгрес на студенти по општа медицина, 
Книга на апстракти, 32 ст, 17-18 мај 2024 г. 

	 Трудот, преку неколку случаи, ја потенцира поврзаноста меѓу КОВИД-19 
и комплицирани уринарни инфекции. Во трудот се заклучува дека навременото 
препознавање на комплицирани уриноинфекции кај пациенти со КОВИД-19 
би превенирало животозагрозувачка состојба, како што е уросепсата.

2.	 Љ. Ордева (1), Г. Аризанкоска (1), Ј. Спасовски (1), М. Илов (1), Д. 
Ристиќ Стомнарска (1,2). Амиотрофична латерална склероза. Трет конгрес 
на студенти по општа медицина, Книга на апстракти, 34 ст, 17-18 мај 2024.    

	 Трудот е приказ на случај во кој се потенцира значењето на навремената 
дијагноза, соодветниот третман и подобрување на состојбата на пациентот 
со амиотрофична латерална склероза. Нагласена е улогата на терапијата со 
Рилузол во продолжување на животниот век на пациентот од неколку месеци 
до неколку години.

3.	 Ј. Спасовски (1), Г. Аризанкоска (1), Љ. Ордева (1), М. Илов (1), Р. 
Крстеска (1,2). Важноста на менталното здравје кај студенти: Постои ли 
здравје без ментално здравје? Трет конгрес на студенти по општа медицина, 
Книга на апстракти, 36 ст, 17-18 мај 2024. 

     Во овој труд со примена на анкетен прашалник реaлизиран преку е-пошта 
се прикажуваат актуелните предизвици и потреби на студентите поврзани 
со менталното здравје на Универзитетот „Гоце Делчев“ - Штип. Во трудот се 
заклучува дека се потребни конкретни стратегии за справување и системска 
поддршка на студентското ментално здравје.

4.	 Ljubenka Ordeva1, Galena Arizankoska1 , Jovan Spasovski1 , Martin Ilov1 , 
Daniela Ristic Stomnaroska1,2 . Neuromyelitis optica: Case report. 45th International 
Medical Scientific Congress for students and young doctors, 24-27 May 2024.      

	 Трудот е приказ на случај во кој се истакнува важноста на дијагностиката 
во обезбедување на точна дијагноза кај пациенти со Neuromyelitis optica. Во 
трудот се потенцира и улогата на автоантителата во патофизиологијата на 
болеста, вклучувајќи ја и примената на инусупресивни лекови. Се нагласува и 
серолошката разлика на оваа болест од мултиплата склероза.

5.	 Ordeva Lj1 , Arizankoska Ilova G, Ilova G1 , Kostovska B1,2 . Choroidal 
melanoma: A growing concern in ocular malignancies. International Students 
Congress of Medidcine, 15-17 May 2025. 

	 Трудот е приказ на случај во кој се истакнува важноста на навремена 
дијагноза и соодветен третман во подобрување на состојбата на пациентот. 
Се истакнува и можноста за конфузија во диференцијаната дијагноза со 
автоимуни болести и метастатски промени.

6.	 G. Arizanskoska Ilova1 , LJ. Ordeva1 , P. Arizankoski, M.Ilov1 , D. Buklioska 
Ilievska1,2 . Bilataral Synchronous Cell Lung Carcinoma: A case Report. International 
Students Congress of Medicine, 15-17 May 2025. 

	 Трудот е приказ на случај во кој се опишува предизвикот на клиничарот 
во дијагнозата на овој карцином, кој се јавува како два или повеќе белодробни 
тумори во исто време. Се нагласува потребата од висок индекс на сомневање 
за овој карцином за поставување на дијагноза, но и престанокот на пушењето 
како превентивен фактор.

	 Други академски и стручни активности
	 Покрај наведените публикации, кандидатката континуирано учествувала 

на домашни и меѓународни обуки, работилници и стручни конференции 
од областа на медицината, што укажува на континуирано професионално 
усовршување и следење на современите практики во медицинската дејност. 

	 Исполнетост на законските, конкурсните и посебните услови за 
избор

	 Согласно со Законот за високото образование и Правилникот за 
посебните услови и постапката за избор во наставно-научни, наставно-
стручни, научни, наставни и соработнички звања на Универзитетот „Гоце 
Делчев“ – Штип, Комисијата ја разгледа исполнетоста на условите за избор во 
соработничко звање асистент.

	 За кандидатката д-р Бојана Костадинова е утврдено дека:
-	 има завршено соодветни студии по општа медицина на Факултетот за 

медицински науки при УГД – Штип и се стекнала со стручен назив доктор по 
медицина;

-	 студиите ги завршила со просечен успех 9,94, односно над минимално 
пропишаниот просек 8,00;

-	 има приложено уверение за положени испити од прв циклус на студии 
на студиската програма по општа медицина;

-	 има приложено доказ за познавање на англиски јазик;
-	 има доставено две препораки од универзитетски професори, и тоа од 

доц. д-р Маја Софрониевска Главинов и доц. д-р Даниела Буклиоска Илиевска, 
редовни професори на Факултетот за медицински науки при УГД – Штип;

-	 има приложено уверение за државјанство и кратка биографија;
-	 има стекнато лиценца за работа како доктор по медицина;
-	 има започнато професионално искуство во здравствената дејност;
-	 нема документиран претходен наставен ангажман на високообразовна 

установа;
-	 има документирана научноистражувачка активност со пет 

конференциски апстракти.
	 Врз основа на доставената документација, Комисијата констатира дека 

кандидатката ги исполнува законските, конкурсните и посебните услови за 
учество во постапката за избор во соработничко звање асистент.

	 Д-р Елизабета Митева-Димитриев
	 Биографски и образовни податоци
	 Кандидатката д-р Елизабета Митева-Димитриев е родена на 11 

декември 1997 година во Струмица, Република Северна Македонија, каде што 
го завршила средното образование. Потоа се запишала на студиите по општа 
медицина на Факултетот за медицински науки при Универзитетот „Гоце 
Делчев“ – Штип, кои успешно ги завршила во 2022 година, со просечен успех 
9,74, стекнувајќи се со стручен назив доктор по медицина.

	 По успешно завршување на приправничкиот стаж и положување на 
државниот испит,  кандидатката се стекнала со лиценца за работа како доктор 
по медицина. Од март 2025 година е специјализант по интерна медицина при 
Универзитетот „Гоце Делчев“ – Штип.



УНИВЕРЗИТЕТСКИ БИЛТЕН

110

	 Стручна и професионална активност
	 Професионалното искуство кандидатката го започнала како доктор по 

општа медицина од ПЗУ „Адора Медика“ во Радовиш, 2023 до 2025 година, 
како матичен лекар. Од март 2025 година е специјализант по интерна медицина 
при Универзитетот „Гоце Делчев“ – Штип во Клиничка болница - Штип.

	 Наставна активност
	 Во доставената документација не е наведено претходно наставно 

искуство на високообразовна установа, ниту ангажман како демонстратор, 
волонтер во наставата или стручњак од пракса.

	 Научноистражувачка и стручна активност
	 Во доставената документација нема наведено и нема доказ за 

научноистражувачка активност, како што се објавени научни трудови во 
земјава и во странство или објавени трудови во конгреси, апстракт книги.

	 Други академски и стручни активности
	 Кандидатката наведува во биографијата податоци за континуирано 

учество на домашни и меѓународни обуки, работилници и стручни 
конференции од областа на медицината, но ова учество не е документирано.

	 Исполнетост на законските, конкурсните и посебните услови за 
избор

	 Согласно со Законот за високото образование и Правилникот за 
посебните услови и постапката за избор во наставно-научни, наставно-
стручни, научни, наставни и соработнички звања на Универзитетот „Гоце 
Делчев“ – Штип, Комисијата ја разгледа исполнетоста на условите за избор во 
соработничко звање асистент.

	 За кандидатката д-р Бојана Костадинова е утврдено дека:
-	 има завршено соодветни студии по општа медицина на Факултетот за 

медицински науки при УГД – Штип и се стекнала со стручен назив доктор по 
медицина;

-	 студиите ги завршила со просечен успех 9,74, односно над минимално 
пропишаниот просек 8,00;

-	 има приложено Уверение за положени испити од прв циклус студии на 
студиската програма по општа медицина;

-	 има приложено доказ за познавање на англиски јазик;
-	 има доставено две препораки од универзитетски професори, и тоа 

од проф. д-р Гордана Камчева Михаилова и проф. д-р Валентина Велковска 
Накова, редовни професори на Факултетот за медицински науки при УГД – 
Штип;

-	 има приложено Уверение за државјанство и кратка биографија;
-	 има стекнато Лиценца за работа како доктор по медицина;
-	 има професионално искуство во здравствената дејност;
-	 нема документиран претходен наставен ангажман на високообразовна 

установа;
-	 нема документирана научноистражувачка активност;

	 Врз основа на доставената документација, Комисијата констатира дека 
кандидатката ги исполнува законските, конкурсните и посебните услови за 
учество во постапката за избор во соработничко звање асистент.

	 Поединечно оценување на кандидатите
	 Д-р Бојана Кацарова 
	 Кандидатката има просечен успех 9,92, што согласно со применетата 

скала носи 48 поени. Во научноистражувачката активност кандидатката има 
четири целосни научни труда, два објавени во меѓународно списание и два во 
зборник на трудови со оригинални научни резултати. Во двата научни трудови 
објавени во меѓународно списание е прв автор и согласно со соодветните 
категории од Правилникот трудовите се вреднуваат по 9 поени, односно вкупно 
18 поени.  Во двата труда објавени во зборник на трудови со оригинални научни 
резултати е прв автор и согласно со соодветните категории од Правилникот 
се вреднуваат по 2 поени, односно вкупно 4 поени. Останатите 5 труда на која 
е прв автор, како конференциски апстракти, се вреднуваат конзервативно 
со по 1 поен, односно вкупно 5 поени. Кандидатката, врз основа на обемот, 
времетраењето и карактерот на професионалното и наставното искуство, 
односно 2 години демонстратор (Катедра за хистологија и хигиена со јавно 
здравје и Интерна медицина и Инфективни болести), како и една година 
стручњак од пракса по Физиологија и Патофизиолоигја, се оценува со 6 поени. 
Сите останати дополнителни студентски активности, плакати, благодарници, 
сертификати и учество во делови од проекти се оценети со 1 поен. 

	 Вкупен број на поени: 82.

	 Д-р Галена Аризанкоска-Илова
	 Кандидатката има просечен успех 9,94, што согласно со применетата 

скала носи 48,5 поени. Од 7 наброени, кандидатката приложи 6 конференциски 
апстракти, во кои на 3 е прв втор а на 3 е втор автор. Овие трудови 
конзервативно се оценуваат по 1 поен, вкупно 6 поени. Кандидатката има 
започнато професионално искуство како доктор по општа медицина, но 
нема документирано претходно искуство во високообразовната настава. 
Во категоријата наставно и професионално искуство се оценува со 1 поен. 
Сите останати дополнителни студентски активности, плакати, благодарници, 
сертификати и учество во делови од проекти  оценети со 1 поен. 

	 Вкупен број на поени: 56,5.

	 Д-р Елизабета Митева-Димитриев
	 Кандидатката има просечен успех 9,74, што согласно со применетата 

скала носи 43,5 поени. Во категоријата научноистражувачка и стручна 
дејност, кандидатката нема документиран објавен труд и конгресен апстракт 
поради што не е извршено бодирање во оваа област. Во категоријата наставно 
и професионално искуство, согласно со тоа што нема искуство во наставната 
област како демонстратор или стручњак од пракса, а има двегодишно работно 
искуство како матичен лекар и почетен специјалистички стаж,  се оценува со 2 
поени. Кандидатката не документираше дополнителни студентски активности, 
плакати, благодарници, сертификати и учество во делови од проекти, поради 
што не извршено бодирање во оваа област. 

	 Вкупен број на поени: 45,5.

	 Збирна компаративна оценка
	 Врз основа на применетата методологија и извршеното поединечно 

вреднување, кандидатките го остваруваат следниот број поени:

Ранг Кандидат Академски 
успех

Активности 
согласно 

Правилникот

Наставно и 
професионално 

искуство

Дополнителни 
академски/
студентски 
активности

Вкупно

1 Д-р Бојана 
Кацарова 48,0 27,00 6,00 1,00 82,0

2
Д-р Галена 
Аризанкоска-
Илова

48,5 6,00 1,00 1,00 56,5

3
Д-р Елизабета 
Митева 
Димитриев

43,5 0,00 2,00 0,00 45,5

	 Компаративна оценка на Комисијата
	 Од извршената анализа може да се констатира следново:
	 Д-р Бојана Кацарова се издвојува со најголем број на трудови, од кои 

2 се објавени во меѓународно списание, а два во зборник на трудови. Во овие 
трудови и во останатите 5 објавени во апстракт книги, кадидатката е прв автор. 
За разлика од другите кандидати, кандидатката има наставно искуство како 
демонстратор и стручњак од пракса на предметот за кој и конкурира. Заедно 
со високиот просек од 9,92 како најдобар студент на генерација, кандидатката 
е со најголем вкупен број на поени. 

	 Д-р Галена Аризанкоска-Илова има највисок академски успех од сите 
кандидати, 9.94, како студент на генерација. Кандидатката нема објавено 
целосни трудови во меѓународни и домашни списанија, како и конференциски 
трудови, со бодирани 6 конференциски апстракти, од кои во 3 е прв автор, а 
на останатите е втор. Нема претходен наставен ангажман како демонстратор 
или стручњак од пракса.

	 Д-р Елизабета Митева-Димитриев се издвојува со високиот академски 
успех од 9.74 и почнатиот специјализантски стаж по интерна медицина. Нема 
документирано каков било труд или апстракт. Нема претходен наставен 
ангажман како демонстратор или стручњак од пракса.

ЗАКЛУЧОК И ПРЕДЛОГ
	 Врз основа на целокупната доставена документација, анализата на 

образованието, академскиот успех, научноистражувачките и стручните 
активности, меѓународната мобилност, наставното и професионалното 
искуство, како и дополнителните академски и студентски активности, 
Рецензентската комисија изврши поединечно оценување и компаративна 
анализа на сите кандидатки пријавени на Конкурсот за избор на еден соработник 
во звање асистент за наставно-научната област патолошка физиологија 
(3.01.00.04). Комисијата констатира дека кандидатките кои ги исполнуваат 
законските, конкурсните и посебните услови се вклучени во компаративното 
оценување под еднакви услови, при што научните, стручните, наставните, 

професионалните и другите академски активности се вреднувани согласно 
со утврдената методологија, без воведување дополнителни елиминациски 
услови кои не се предвидени со важечките прописи. Компаративното 
оценување покажа дека сите кандидатките се со висок академски упсех, над 
9, и со најдобар успех во својата генерација, така што научноистражувачката 
активност и наставното и професионално искуство остануваат како клучни 
критериуми во оценувањето на кандидатките.

	 Оценувањето според Правилникот во научноистражувачката дејност и 
наставно професионалното искуство значајно ја издвојува кандидатката д-р 
Бојана Кацарова од другите кандидатки.

	 Врз основа на наведеното, а согласно со Законот за високото 
образование и Правилникот за посебните услови и постапката за избор во 
наставно-научни, наставно-стручни, научни, наставни и соработнички 
звања на Универзитетот „Гоце Делчев“ – Штип, Рецензентската комисија има 
особена чест и задоволство да му предложи на Наставно-научниот совет на 
Факултетот за медицински науки при Универзитет „Гоце Делчев“ – Штип 
д-р Бојана Кацарова да ја избере во соработничкото звање асистент за 
наставно-научната област патолошка физиологија (3.01.00.04).

	 РЕЦЕНЗЕНТСКА КОМИСИЈА
	 Проф. д-р Зоран Ханџиски, претседател, с.р.
	 Проф. д-р Венјамин Мајсторов, член, с.р.
	 Доц. д-р Даниела Буклиоска-Илиевска, член, с.р.


